
Togra le haghaidh Treoir
Aithris 45

Téacs arna mholadh ag an gCoimisiún Leasú

(45) Le Treoir 2014/49/AE, ceadaítear 
do na Ballstáit SCI a aithint mar scéim 
ráthaithe taiscí má chomhlíonann sé na 
critéir a leagtar síos in Airteagal 113(7) de 
Rialachán (AE) Uimh. 575/2013 agus má 
chomhlíonann sé Treoir 2014/49/AE. Chun 
samhail ghnó shonrach na SCInna sin a 
chur san áireamh, go háirithe ábharthacht 
beart coisctheach i gcroílár a sainordaithe, 
is iomchuí foráil a dhéanamh maidir leis an 
bhféidearthacht go gceadódh na Ballstáit 
do SCInna oiriúnú do na coimircí nua 
maidir le cur i bhfeidhm beart 
coisctheach laistigh de thréimhse 
6 bliana. Leis an tréimhse 
chomhlíontachta sin a d’fhéadfadh a 
bheith níos faide, cuirtear san áireamh an 
amlíne chun ciste leithscartha a 
thiomargadh chun críoch SCI seachas 
críocha árachais taiscí mar a 
chomhaontaítear idir an Banc Ceannais 
Eorpach, an t-údarás inniúil náisiúnta 
agus na SCInna ábhartha.

(45) Le Treoir 2014/49/AE, ceadaítear 
do na Ballstáit SCI a aithint mar scéim 
ráthaithe taiscí má chomhlíonann sé na 
critéir a leagtar síos in Airteagal 113(7) de 
Rialachán (AE) Uimh. 575/2013 agus má 
chomhlíonann sé Treoir 2014/49/AE. Chun 
samhail shonrach ghnó na SCInna sin a 
chur san áireamh, go háirithe ábharthacht 
na mbeart coisctheach atá i gcroílár an 
tsainordaithe agus a bhfeidhmiú 
cruthaithe le héifeachtaí dearfacha ar 
mhuinín na dtaisceoirí agus ar 
chobhsaíocht airgeadais, is iomchuí foráil 
a dhéanamh maidir leis an bhféidearthacht 
atá ag na Ballstáit chun na forálacha faoi 
seach i dTreoir 2014/49/AE a choinneáil. 
Ní mór forálacha Threoir 2014/49/AE a 
léirmhíniú i bhfianaise na gcoinníollacha 
a leagtar amach in Airteagal 113(7) de 
Rialachán (AE) Uimh. 575/2013 ionas 
nach dtiocfaidh ceanglais Airteagal 11 
agus Airteagail 11a go 11e de Threoir 
2014/49/AE salach ar na coinníollacha a 
leagtar amach in Airteagal 113(7) de 

Rialachán (AE) Uimh. 575/2013.

